
Shivaproktam Kalahastishvaramahimavarnanam

ஶிவப்ரோக்தம் காலஹஸ்தீஶ்வரமஹிமவர்ணநம்

- ஶிவபார்தவதீஸம்வாதே³ -
பஶ்சிமாபி⁴முக²ம் லிங்க³ம் காலஹஸ்தீஶ்வரம் முதா³ ।
ஸ்ம்ரு’த்வாபி ஸர்வபாபேப்⁴யோ முக்தோ ப⁴வதி ஸர்வதா²॥ 85॥
பஶ்சிமாபி⁴முக²ம் லிங்க³ம் ஶேஷாகாரமநுத்தமம் ।
பி³ல்வபத்ரை:ஸமப்⁴யர்ச்ய ப்ரயாதி மம ஸந்நிதி⁴ம் ॥ 86॥
ந த்³ரு’ஷ்டம் யேந தல்லிங்க³ம் தஸ்ய ஜந்ம நிரர்த²கம் ।
நார்சிதம் யேந தல்லிங்க³ம் ஜீவந்நபி ம்ரு’தோ ஹி ஸ:॥ 87॥
த்³ரஷ்டவ்யோऽதிப்ரயத்நேந காலஹஸ்தீஶ்வரோ முதா³ ।
யஷ்டவ்யோ பி³ல்வபத்ராத்³யை:ஸம்ஸாரப⁴யநாஶக:॥ 88॥
ஶ்ரீமத்³த³க்ஷிணகைலாஸே ஸர்வே ப்³ரஹ்மாத³ய:ஸுரா: ।
திஷ்ட²ந்தி தே³வதே³வேஶம் மாமப்⁴யர்யாந்வஹம் முதா³॥ 89॥
நித்யம் ஶ்ரீகாலஹஸ்தீஶம் யோऽநுஸேவிதுமிச்ச²தி ।
ஸ மதீ³யோ க³ணோ ஜ்ஞேயோ மம ப்ரியகரஶ்ச ஸ:॥ 90॥
ப்ராணவிஶ்லேஷஸமயே காலஹஸ்தீஶ்வரேதி மாம் ।
ய:ஸ்மரிஷ்யதி பா⁴க்³யேந தஸ்மை மோக்ஷம் த³தா³ம்யஹம் ॥ 91॥
யம் யம் காமயதே காமம் ப்ராணவிஶ்லேஷணக்ஷணே ।
தஸ்மிந் க்ஷேத்ரவரே தே³வி தம் தம் காமம் ஸ விந்த³தி ॥ 92॥
தந்மோக்ஷத³ம் காமத³ம் ச தத்து க்ஷேத்ரமநுத்தமம் ।
அத ஏவ ஹி தத்க்ஷேத்ரம் ஸேவநீயம் ப்ரயத்நத:॥ 93॥
பஶ்சிமாபி⁴முக²ம் லிங்க³மித³மத்யந்தது³ர்லப⁴ம் ।
ஏதஸ்ய த³ர்ஶநம் நைவ விநா ப³ஹுதபஸ்யயா ॥ 122॥
காலஹஸ்தீஶ்வரம் லிங்க³ம் பஶ்சிமாபி⁴முக²ம் பரம் ।
ஸ்வயம் யத்நேந மஹதாப்⁴யர்சநீயம் நரை:ஸதா³॥ 123॥

ஸர்வேஷாம் முக்திதா³நார்த²மாவிர்பூ⁴தோऽத்ர ஶங்கர: ।
காலஹஸ்தீஶ்வரம் லிங்க³ம் பி³ல்வபத்ரைர்ஜலாப்லுதை:॥ 124॥
ய: பூஜயதி ஸத்³ப⁴க்த்யா நம் தஸ்ய நரகாத்³ப⁴யம் ।
ஶாங்கரேப்⁴யோऽத்ர து³க்³தா⁴ந்நம் ஶர்கராக்⁴ரு’தஸம்யுதம் ॥ 125॥
தே³யமத்யந்தயத்நேந ஶிவப்ரீத்யர்த²மாத³ராத் ।
யத்ர குத்ராபி யத்நேந போ⁴ஜிதேऽபி ஶிவார்சகே ॥ 126॥
தத்ராபி ஶங்கர: ப்ரீதோ ப⁴வத்யேவ ந ஸம்ஶய: ।
யத்³யத்ர ஶாங்கரோ ப⁴க்த்யா (பூ)போ⁴ஜ்யதே ஶங்கரார்சக:॥ 127॥
ததா³த்வத்யந்தஸந்துஷ்டோ ப⁴வேத்ஸாம்ப:³ஸதா³ஶிவ: ।
அத்ரால்பமபி சேஜ்ஜப்தம் ததா³நந்த்யாய கல்பதே ॥ 128॥
பூ⁴ரிபுண்யப்ரபா⁴வேண ப்ராப்யதே க்ஷேத்ரமீத்³ரு’ஶம் ।
அஸ்மாபி⁴ரதியத்நேந ஸ்தா²தவ்யமிஹ ஶாங்கரை:॥ 129॥
॥ இதி ஶிவரஹஸ்யாந்தர்க³தே ஶிவப்ரோக்தம் காலஹஸ்தீஶ்வரமஹிமவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 19 । 85-93, 122-129॥

- .. shrIshivarahasyam ugrAkhyaH saptamAMshaH . adhyAyaH 19 . 85-93, 122-129 ..

Notes:

Śiva ஶிவ, having narrated to Pārvatī பார்வதீ, the story of the past lives of The Elephant

(Hasti ஹஸ்தி) and The Serpent (Kāla கால), who worshipped Him at the West-facing

Śivaliṅgaபஶ்சிமாபி⁴முக²ம் ஶிவலிங்க³ம், describes the merits of remembering, visiting

and worshiping at the Kālahastīśvara kṣetra காலஹஸ்தீஶ்வர க்ஷேத்ர.

